
2351. fundur stjórnar Knattspyrnusambands Íslands var haldinn fimmtudaginn 17. september 2026 og 
hófst kl. 16:00.  Fundurinn var haldinn á Laugardalsvelli og á Teams. 
 

Mættir stjórnarmenn:   
Þorvaldur Örlygsson formaður 
Helga Helgadóttir varaformaður  
Ingi Sigurðsson varaformaður  
Björgvin Brynjólfsson  
Halldór Breiðfjörð Jóhannsson  
Pálmi Haraldsson  
Sigrún Ríkharðsdóttir 
Hildur Jóna Þorsteinsdóttir 
Jón Sigurður Pétursson 
Börkur Edvardsson  
Heimir Fannar Gunnlaugsson  
Þorkell Máni Pétursson  
Á Teams:  
Matthildur Ásmundardóttir  
Tinna Hrund Hlynsdóttir  
Guðmundur Bj. Hafþórsson  
Forföll: 
Ólafur Hrafn Ólafsson 
Sveinn Gíslason  
Tinna Ýr Gunnarsdóttir  
  

Mættir starfsmenn og aðrir:   
Eysteinn Pétur Lárusson framkvæmdastjóri 
Ómar Smárason sviðsstjóri markaðssviðs sem 
ritaði fundargerð 
Fannar Helgi Rúnarsson starfsmaður mótasviðs 
Bjarni Þór Hannesson í mannvirkjanefnd KSÍ 

 
Þorvaldur Örlygsson formaður KSÍ bauð alla velkomna og fór yfir dagskrá fundarins. 
 
Dagskrá: 
1. Fundargerð síðasta stjórnarfundar. 

a. Lögð fram fundargerð síðasta stjórnarfundar (fundur nr. 2350).  Fundargerðin hefur 
þegar verið undirrituð rafrænt. 
 

2. Mannvirkjamál - Mannvirkjaráðstefna Norðurlandanna og FIFA Arena verkefnið. 
a. Fannar Helgi Rúnarsson starfsmaður mannvirkjamála hjá KSÍ kynnti mannvirkjaráðstefnu 

knattspyrnusambanda á Norðurlöndum sem haldin verður hérlendis 15.-16. október 
næstkomandi.  Um er að ræða árlega ráðstefnu og von er á fulltrúum allra 
Norðurlandanna, sérfræðinga og stjórnenda á sviði mannvirkja og innviðauppbyggingar 
frá hverju landi, auk fulltrúa UEFA á sviði mannvirkjamála.  Á ráðstefnu hvers árs eru 
ræddar ýmsar sameiginlegar áskoranir og norrænt samstarf á sviði mannvirkjamála.  
Meðal viðfangsefna ráðstefnunnar í ár verða staðlar UEFA fyrir aðstöðu standandi 
áhorfenda á leikjum (UEFA Provisional minimum standards for the use of standing 
facilities), þróun þjóðarleikvangsins í Laugardal og þróun gervigrass og vallalausna á 
Norðurlöndum.  Bjarni Þór Hannesson grasvallatæknifræðingur kynnti tvennt sem 
mannvirkjanefnd KSÍ vill ræða á ráðstefnunni - annars vegar tillögu að stofnun norræns 
knattspyrnurannsóknarsjóðs, og hins vegar tillögu um samræmt norrænt nám í 
grasvallavísindum. 

b. Fannar Helgi kynnti einnig stuttlega vinnu í kringum FIFA Arena verkefnið, sem er nýtt 



verkefni sem Alþjóða knattspyrnusambandið (FIFA) hefur sett af stað til að byggja upp 
mini-knattspyrnuvelli (mini-pitches) víðs vegar um heiminn.  Umsóknarfrestur rennur út 
18. september og nú þegar hafa rúmlega 30 umsóknir borist - frá íþróttafélögum og 
sveitarfélögum um land allt og verða umsóknirnar metnar samkvæmt fyrirliggjandi 
skorkorti.  Lögð var fram neðangreind tillaga að skipan nefndar til að meta umsóknirnar: 

− Klara Bjartmarz (formaður) 

− Pálmi Haraldsson 

− Eyrún Linnet 

− Inga Rut Hjaltadóttir 

− Þorbergur Karlsson 
Stjórn KSÍ samþykkti tillöguna. 

 
3. Fundargerðir nefnda og fréttir af vettvangi ÍTF. 

a. Tvær fundargerðir mótanefndar lagðar fram (nr. 7 og 8) þar sem m.a. var fjallað um 
leikjaniðurröðun (og færslur leikja) í Lengjudeild, Bestu deild og Gatorade-bikar. 

b. Lögð fram fundargerð dómaranefndar (nr. 6) þar sem m.a. var fjallað um þjálfun og 
þróun dómara - bæði í grasrótar- og afreksstarfi. 

c. Heimir Fannar Gunnlaugsson fór yfir helstu fréttir af vettvangi ÍTF.  Mikil athygli hefur 
verið á mótum sumarsins og þau hafa gengið vel.  Ýmis verkefni eru framundan, m.a. 
sjónvarpsréttarmál, sem þarfnast samráðs hagaðila og fram kom í máli Heimis að 
samstarf KSÍ og ÍTF hafi verið gott. 
 

4. Upplýsingagjöf milli funda frá framkvæmdastjóra/skrifstofu. 
a. Eysteinn Pétur Lárusson framkvæmdastjóri fór stuttlega yfir stöðuna á helstu verkefnum 

út frá upplýsingum frá afrekssviði, markaðssviði, mótasviði og fjármálasviði.  
Þá nefndi Eysteinn m.a. komandi árlegan fund formanna og framkvæmdastjóra 

aðildarfélaga sem haldinn verður 21. nóvember næstkomandi og að unnið væri að því að 

dagsetja samráðsfundi með félögum í deildum Íslandsmóts meistaraflokka. 

b. Þorvaldur Örlygsson formaður greindi frá helstu atriðum árlegs fundar 

knattspyrnusambanda Norðurlandanna, sem haldinn var í ágúst síðastliðnum.  Á 

fundinum eru jafnan rædd ýmis sameiginleg hagsmunamál.  Meðal umræðuefna í ár 

voru gervigrasvellir og þróun þeirra og málefni FIFA/UEFA.  Nokkur umræða myndaðist á 

meðal stjórnarmanna KSÍ um gervigras, innfylliefni og fleira, og ýmsum spurningum og 

vangaveltum var varpað fram.  Til svara voru Þorvaldur, Eysteinn og Ingi Sigurðsson 

varaformaður, sem var einn af fulltrúum KSÍ á Norðurlandafundinum. 

 
5. Fréttir frá landshlutafulltrúum . 

a. Björgvin Brynjólfsson (NL) kynnti sig og sín störf stuttlega.  Fyrirsjáanleiki í mótamálum 
og niðurröðun leikja er félögum á Norðurlandi ofarlega í huga.  Björgvin nefndi einnig 
heiðursviðurkenningar KSÍ og mikilvægi þeirra fyrir félögin og sjálfboðaliðana sem þar 
starfa. 

b. Matthildur Ásmundardóttir (SL) nefndi að það væri ákveðinn samhljómur með félögum á 
Suðurlandi varðandi aðstöðuleysi víðast hvar.  Einnig nefndi hún áhyggjur félaganna af 
yngri flokkum og brottfalli iðkenda í 3. flokki.  Að einhverju leyti er brottfallinu mætt með 
því að halda úti samstarfi nokkurra félaga, sem getur reynst flókið og erfitt, en 
nauðsynlegt til að halda krökkum í fótboltanum.  Lítið hefur gerst í ferðasjóðsmálum 



síðan á ársþingi KSÍ og hvatti Matthildur KSÍ til þess að halda þeim bolta á lofti. 
c. Guðmundur Bj. Hafþórsson (AL) sagði félögin á Austurlandi vera heilt yfir sátt við 

sumarið.  Aðhald í rekstri hafi gefið góða raun hjá nokkrum þeirra, en þó væri að ýmsu 
að hyggja, m.a. í aðstöðumálum en þó væru framkvæmdir framundan á Fellavelli þar 
sem áhorfendastúka verður klár næsta sumar.  Þá nefndi Guðmundur mikilvægi 
heiðursviðurkenninga líkt og Björgvin hér að ofan. 

 
6. Lög og reglugerðir. 

a. Eysteinn Pétur fór yfir vinnu við skipulag og skilgreiningu a félagaskiptagluggum næsta 
árs.  Vinna er í gangi og niðurstöður/tillögur verða kynntar á næsta stjórnarfundi.  Lagðar 
voru fram spurningar um samspil félagaskiptaglugga í hinum ýmsu deildum og var 
Eysteinn til svara. 

b. Þorvaldur formaður fór yfir ýmislegt tengt keppnisfyrirkomulagi í efstu deildum karla og 
kvenna, vakti athygli á m.a. opinberri umræðu og umræðu innan félaganna um þau mál.  
Þorvaldur lagði til að stofnaðir yrðu tveir spretthópar til að fjalla um keppnisfyrirkomulag 
í þessum deildum með það að markmiði að koma með fyrstu drög að tillögum fyrir fund 
formanna og framkvæmdastjóra aðildarfélaga sem haldinn verður 21. nóvember 
næstkomandi.   
Stjórn KSÍ samþykkti tillöguna og veitti formanni, varaformönnum og framkvæmdastjóra 
umboð til að skipa í þá spretthópa sem um ræðir.  

c. Eysteinn fór yfir stöðu mála og næstu skref hjá ýmsum starfshópum. 
 

7. Móta- og dómaramál. 
a. Helga Helgadóttir formaður mótanefndar greindi frá því sem verið hefur á döfinni í 

mótamálum.  Mót sumarsins eru langt komin og mörgum þeirra þegar lokið.  
Framundan er vinna við ýmis mál í samráði við félögin og aðra hagaðila, t.a.m. rýni á mót 
sumarsins 2026, fyrirkomulag og framtíð Lengjubikarsins, og leikdagar sumarmótanna 
2027.   

b. Halldór Breiðfjörð dómaranefndarmaður fór yfir ýmislegt tengt dómaramálum.  Líkt og 
fram kom í máli Helgu hér að ofan nefndi Halldór að mótin 2026 væru langt komin og þó 
svo einbeiting væri á að klára þau mót þá væri undirbúningur vetrarstarfsins hafinn 
(ráðstefnur og annað).  Skila þarf lista FIFA-dómara fyrir 1. október næstkomandi og 
mun dómaranefndin leggja sínar tillögur fyrir stjórn KSÍ vel innan þess tíma.  Spurt var 
um nýliðun dómara hjá KSÍ.  Halldór var til svara og greindi frá því að nýliðun gengi vel.  
Það væru vissulega að koma fram ungir og efnilegir dómarar og framtíðin væri björt. 
 

8. Laugardalsvöllur. 
a. Þorvaldur, Ingi og Eysteinn fóru yfir það sem gerst hefur frá síðasta fundi með fulltrúum 

Reykjavíkurborgar og möguleg næstu skref.  Fundað var með fulltrúum borgarstjórnar 
um nýjan þjónustusamning um rekstur Laugardalsvallar og um framtíð leikvangsins, og 
beðið er eftir svörum.  Ekkert nýtt hefur komið fram frá borginni umfram það sem áður 
hefur verið rætt þrátt fyrir stöðugan þrýsting og augljóst að KSÍ þarf að taka stórar 
ákvarðanir með haustinu.  Margir stjórnarmenn tóku til máls og lýstu yfir vonbrigðum 
með framgang Reykjavíkurborgar gagnvart umleitunum KSÍ.  Boðaður hefur verið fundur 
fyrir lok septembermánaðar með öllum hagaðilum í Laugardalnum og borgarstjóra og 
mun sá fundur fjalla almennt um Laugardalinn sem miðstöð íþrótta í Reykjavík.   

 
9. Landsliðsmál. 



a. Þorvaldur formaður fór stuttlega yfir landsliðsmál, næstu verkefni og áskoranir. 
Framundan er langur gluggi A landsliðs karla (4 leikir) og U21 liðið leikur tvo afar 
mikilvæga leiki í sama glugga.  A landslið karla á mikil ferðalög framundan, með leiguflugi 
að hluta og tilheyrandi kostnaði.  A landslið kvenna leikur undanúrslita-umspilsleiki í 
október og mætir þar Króatíu heiman og heima. Fram kom að yfirvofandi verkfall 
flugvirkja gæti haft áhrif á flugáætlun liðanna. 

b. Stjórnarmenn lögðu fram spurningar um miðasölu og markaðsstarf í kringum leiki 
landsliða.  Eysteinn Pétur og Ómar Smárason skrifstofustjóri voru til svara og góðar 
umræður mynduðust.   
  

10. Önnur mál. 
a. Eysteinn Pétur greindi frá því að í vikunni hafi verið afhent hjá Hvöt á Blönduósi tvö 

silfurmerki KSÍ og eitt gullmerki. Þeir Jón Örn Stefánsson og Sigurður Bjarni 
Aadnegard fengu silfurmerki en Björn Vignir Björnsson gullmerki. 

b. Ársþing KSÍ 2027 verður haldið 27. febrúar næstkomandi á Grand Hótel Reykjavík.   

c. Árið 2027 er 80 ára afmælisár KSÍ og til stendur að stofna afmælisnefnd, sem verður 

betur farið yfir á næsta fundi stjórnar. 

d. Rætt um skipulag í kringum úrslitaleiki í mótum sem leiknir eru á Laugardalsvelli. 
 

Fundi slitið kl. 17:40. 
Fundarritari:  Ómar Smárason 

Næstu fundir boðaðir 15. október og 19. nóvember. 
 



Undirritunarsíða

Þorvaldur Örlygsson Ingi Sigurðsson

Helga Helgadóttir Pálmi Haraldsson

Tinna Hrund Hlynsdóttir Hafberg Þorkell Máni Pétursson

Halldór Breiðfjörð Jóhannsson Sigrún Ríkharðsdóttir

Hildur Jóna Þorsteinsdóttir Jón Sigurður Pétursson



Undirritunarsíða

Guðmundur Björnsson Hafþórsson Eysteinn Pétur Lárusson

Edvard Börkur Edvardsson Heimir Fannar Gunnlaugsson

Matthildur Ásmundardóttir Björgvin Brynjólfsson

